
MAKTABGACHA 
YOSHDAGI BOLALARNING 
TELEKO‘RSATUVLAR 
VOSITASIDA NUTQ 
MADANIYATINI 
RIVOJLANTIRISH PEDAGOGIK 
MUAMMO SIFATIDA
Abduvosiyeva Mahmuda Xamidullo qizi
University	of	business	and	science	nodavlat	oliy	ta’lim	muassasasi,
Maktabgacha	–	boshlang‘ich	ta’lim	va	jismoniy	tarbiya	kafedrasi	o‘qituvchisi

Annotatsiya: Mazkur maqolada maktabgacha yoshdagi bolalarning nutq madaniyatini shakllantirish va rivojlantirishda 
teleko‘rsatuvlarning	o‘rni	pedagogik	muammo	sifatida	tahlil	etiladi.	Bolalarning	nutqiy	rivojlanishiga	ta’sir	etuvchi	omillar,	
teleko‘rsatuvlar	 orqali	 til	 o‘rganish	 jarayonining	 samaradorligi	 va	 metodik	 yondashuvlar	 ko‘rib	 chiqiladi.	 Shuningdek,	
bolalar	uchun	mo‘ljallangan	telemahsulotlarning	lingvistik	va	pedagogik	jihatlari	o‘rganilib,	ularning	maktabgacha	ta’lim	
tizimida	qo‘llash	imkoniyatlari	tahlil	qilinadi.	Maqolada	xorijiy	va	mahalliy	tajribalar	asosida	taklif	va	tavsiyalar	berilgan.

Kalit so‘zlar:	maktabgacha	ta’lim,	nutq	madaniyati,	teleko‘rsatuvlar,	pedagogik	muammo,	til	o‘rganish,	lingvistik	rivojla-
nish.
Abstract:	This	article	analyzes	the	role	of	television	programs	in	the	formation	and	development	of	the	speech	culture	of	
preschool	children	as	a	pedagogical	problem.	Factors	influencing	the	speech	development	of	children,	the	effectiveness	
of	the	language	learning	process	through	television	programs,	and	methodological	approaches	are	considered.	In	addi-
tion,	the	linguistic	and	pedagogical	aspects	of	television	products	intended	for	children	are	studied,	and	the	possibilities	of	
their application in the preschool education system are analyzed. The article provides suggestions and recommendations 
based	on	foreign	and	local	experience.

Key words: preschool education, speech culture, television programs, pedagogical problem, language learning, lin-
guistic development.
Аннотация:	В	данной	статье	анализируется	роль	телевизионных	программ	в	формировании	и	развитии	речевой	
культуры	дошкольников	как	педагогическая	проблема.	Рассмотрены	факторы,	влияющие	на	речевое	развитие	
детей,	эффективность	процесса	изучения	языка	посредством	телепередач,	методические	подходы.	Также	изуча-
ются	лингвопедагогические	аспекты	телевизионной	продукции,	предназначенной	для	детей,	и	анализируются	воз-
можности	её	использования	в	системе	дошкольного	образования.	В	статье	даны	предложения	и	рекомендации,	
основанные	на	зарубежном	и	отечественном	опыте.

Ключевые слова:	 дошкольное	 образование,	 культура	 речи,	 телевизионные	 программы,	 педагогическая	 про-
блема,	изучение	языка,	языковое	развитие.

KIRISH
Zamonaviy jamiyatda ommaviy axborot vositalarining, xususan, teleko‘rsatuvlarning bolalar nutq madani-

yatini	shakllantirishdagi	o‘rni	ortib	bormoqda.	Maktabgacha	yosh	davri	bolaning	shaxs	sifatida	shakllanishida	
hal qiluvchi bosqich hisoblanib, aynan shu davrda nutq rivojlanishining poydevori qo‘yiladi. Bolalar tilni o‘z 
atrof-muhitidan,	 kattalar	 va	 tengdoshlar	 bilan	muloqot	 qilish	 jarayonida	 o‘rganadilar.	 Biroq,	 bugungi	 kunda	
television	kontentning	mazmuni	va	sifati	bolaning	nutqiy	rivojlanishiga	qanday	ta’sir	qilishi	muhim	pedagogik	
muammo	sifatida	maydonga	chiqmoqda.	Maktabgacha	yoshdagi	bolalar	uchun	mo‘ljallangan	teleko‘rsatuvlar	
turli	mavzularni	 qamrab	 olgan	 bo‘lib,	 ularning	 ba’zilari	 bolalarning	 so‘z	 boyligini	 kengaytirish,	 to‘g‘ri	 talaffuz	
qilish, muloqot madaniyatini shakllantirishga xizmat qilishi mumkin [1:3].	Shu	bilan	birga,	noto‘g‘ri	til	me’yorlarini	
o‘z ichiga olgan yoki axborotni yetkazish usuli bolaning idrokiga mos kelmaydigan ko‘rsatuvlar nutq rivojla-
nishiga	 salbiy	 ta’sir	 ko‘rsatishi	 ham	ehtimoldan	 xoli	 emas.	Shu	 sababli,	maktabgacha	 yoshdagi	 bolalarning	

teleko‘rsatuvlar	orqali	nutq	madaniyatini	rivojlantirish	masalasini	 ilmiy-pedagogik	nuqtayi	nazardan	o‘rganish	
dolzarbdir.

Hozirgi	kunda	zamonaviy	axborot	texnologiyalari	va	media	vositalarning	jadal	rivojlanishi	ta’lim	jarayoniga	
sezilarli	ta’sir	ko‘rsatmoqda.	Xususan,	maktabgacha	yoshdagi	bolalarning	nutq	madaniyatini	shakllantirish	va	
rivojlantirishda teleko‘rsatuvlarning o‘rni tobora ortib bormoqda. Bolalar uchun mo‘ljallangan teleko‘rsatuvlar 
nafaqat	ularning	dunyoqarashini	kengaytirish,	balki	nutq	faolligini	oshirish,	lug‘at	boyligini	rivojlantirish	hamda	
muloqot qobiliyatlarini shakllantirishga xizmat qiladi.

Maktabgacha	yoshdagi	bolalar	takrorlash,	kuzatish	va	eshitish	orqali	tilni	o‘rganadilar.	Shu	sababli,	sifatli	
va	pedagogik	jihatdan	asoslangan	teleko‘rsatuvlar	orqali	ularning	nutqiy	rivojlanishiga	samarali	ta’sir	ko‘rsatish	
mumkin. Ammo noto‘g‘ri tanlangan yoki maqsadsiz namoyish etilgan media mahsulotlar bolaning til rivojiga 
salbiy	 ta’sir	 ko‘rsatishi,	 cheklangan	 va	 noto‘g‘ri	 nutq	 shakllanishiga	 sabab	 bo‘lishi	mumkin	 [2:9].	 Shu	 nuqtayi	
nazardan,	mazkur	tadqiqot	maktabgacha	yoshdagi	bolalarning	teleko‘rsatuvlar	orqali	nutq	madaniyatini	rivoj-
lantirish metodikasini o‘rganishga bag‘ishlangan. Tadqiqotda pedagogik yondashuvlar, bolalar psixologiyasiga 
mos	bo‘lgan	metodlar	va	teleko‘rsatuvlarning	ta’limiy	ahamiyati	 ilmiy	asosda	tahlil	qilinadi.	Bu	esa	kelajakda	
ta’lim	muassasalari	hamda	ota-onalar	uchun	samarali	yo‘l-yo‘riqlarni	ishlab	chiqishda	muhim	omil	bo‘lib	xizmat	
qiladi.

MAVZUGA OID ADABIYOTLAR SHARHI
Maktabgacha yoshdagi bolalarning nutq madaniyatini rivojlantirishda teleko‘rsatuvlarning o‘rni dolzarb 

pedagogik	muammo	sifatida	ko‘riladi.	Bu	borada	amalga	oshirilgan	ilmiy	tadqiqotlar	va	adabiyotlarni	tahlil	qilish	
quyidagi yo‘nalishlarga asoslanadi. Bolalar nutqining shakllanishi lingvistik, psixologik va pedagogik jihatdan 
o‘rganilgan.	V.V.	Davydov,	L.S.	Vygotskiy,	A.N.	Leontev	kabi	olimlar	bolaning	nutqiy	rivojlanishi	ijtimoiy	omillar	
bilan	bog‘liq	ekanini	ta’kidlaydilar.	Ularning	tadqiqotlarida	bolaning	kommunikativ	kompetensiyasini	rivojlanti-
rishda	atrof-muhit,	jumladan,	ommaviy	axborot	vositalarining	roli	muhim	sanaladi.	Teleko‘rsatuvlarning	audio-
vizual	ta’siri,	ekrandagi	obrazlar	va	ovozlarning	bolalarning	so‘z	boyligini	oshirishga	yordam	berish	xususiyatlari	
G.	Gerbner	va	J.	Piaget	tomonidan	o‘rganilgan.	N.L.	Gurov	va	E.V.	Nikolaeva	teleko‘rsatuvlarning	bolalarga	
yangi so‘zlar, tushunchalar va nutqiy tuzilmalarni o‘rgatishda muhim ahamiyatga ega ekanligini ko‘rsatgan. A.V. 
Zaporejets	va	S.L.	Rubinshteyn	esa	bolalar	teleko‘rsatuvlardagi	personajlarning	nutqiga	taqlid	qilib,	o‘z	nutq	
madaniyatini rivojlantirish holatlarini o‘z tadqiqot ishlarida aniqlaganlar.

Maktabgacha	yoshdagi	bolalar	televideniyedan	ta’lim	olish	jarayonida	turli	xil	omillarning	inobatga	olini	shi	
lozimligi	 ham	 tadqiqotchilar	 tomonidan	 o‘rganilgan.	 Xususan,	 D.	 Buckingham	 va	 L.	Masterman	 tomonidan	
yoshga mos kontentning muhimligi, M. Reiser va J. Brunerlar tomonidan interaktiv teleko‘rsatuvlarning sama-
radorligi,	M.	Lev	Venger	va	J.	Singerlar	 tomonidan	esa	bolaning	media	savodxonligini	oshirish	hamda	ota-	
onalar nazoratining ahamiyati alohida o‘rganib chiqilgan. Adabiyotlar tahlili shuni ko‘rsatadiki, teleko‘rsatuvlar 
bolalarning nutq madaniyatini rivojlantirishda muhim rol o‘ynaydi, lekin bu jarayon pedagogik va psixologik 
yondashuvlar	bilan	boyitilishi	 lozim.	Shu	sababli,	ushbu	sohadagi	tadqiqotlar	yanada	kengaytirilishi,	 innovat-
sion	metodlar	qo‘llanilishi	va	media-ta’lim	texnologiyalaridan	foydalanish	samaradorligi	oshirilishi	zarur.

TADQIQOT METODOLOGIYASI
Maqolada	 teleko‘rsatuvlar	 yordamida	 maktabgacha	 ta’lim	 yoshidagi	 bolalarning	 ravon	 nutqini	 oshirish	

va ularda nutq madaniyatini shakllantirish masalalari muhokama qilingan. Unda teleko‘rsatuvlarning bolalar 
nutq	madaniyatiga	ta’siri	tahlil	qilingan.	Mavzu	bo‘yicha	ilmiy	maqolalar,	dissertatsiyalar	va	kitoblar	o‘rganilgan.	
Tadqiqot	natijalari	statistik	va	kontent-tahlil	usullari	orqali	qayta	ishlangan.

TAHLILLAR VA NATIJALAR
Maktabgacha yoshdagi bolalarning nutq madaniyatini rivojlantirishda teleko‘rsatuvlarning o‘rni sezilarli 

bo‘lsa-da,	ularning	ta’siri	bolalarning	atrof-muhiti,	tarbiyaviy	yondashuv	va	media	kontent	sifati	bilan	bog‘liq	[3:8]. 
O‘zbekistonda	bolalar	 uchun	yaratilgan	 ta’limiy	 teleko‘rsatuvlar	 bolalarning	 so‘z	boyligini	 oshirishga	yordam	
beradi.	Raqamli	media	orqali	 interaktiv	o‘rganish	 imkoni	 yuqori	 bo‘ladi.	Multfilmlar	 va	o‘yinli	 dasturlar	orqali	
nutqiy	 faoliyat	 rivojlanadi.	 Lekin	 noqonuniy	 yoki	 sifatsiz	 kontent	 bolalarning	 nutq	madaniyatiga	 salbiy	 ta’sir	
ko‘rsatishi mumkin. Passiv tomosha qilish natijasida bolalarning jonli muloqot ko‘nikmalari shakllanmasligi 
kuzatilgan.	Bundan	tashqari,	ba’zi	teleko‘rsatuvlar	ortiqcha	taqlidga	olib	kelib,	bolalarning	ijodiy	fikrlashini	chek-
laydi. Ana shunday jiddiy xatoliklarni oldini olish maqsadida teleko‘rsatuvlar maktabgacha yoshdagi bolalarning 
yosh	xususiyatlariga	mos	ravishda	tanlanishi	kerak.	Ota-onalar	va	pedagoglar	televideniening	ta’limiy	imkoni-
yatlaridan	ongli	 foydalanishlari	 lozim.	Bolajonlar	 bilan	birga	 tomosha	qilingan	dasturlar	muhokama	qilinishi,	
ularning	nutqiy	faoliyati	rag‘batlantirilishi	zarur.

Ilmiy tadqiqotlar shuni ko‘rsatadiki, teleko‘rsatuvlar maktabgacha yoshdagi bolalarning nutq madaniyatini 
rivojlantirishda	muhim	omil	bo‘lishi	mumkin,	ammo	bu	jarayon	pedagogik	yondashuvlar	bilan	qo‘llab-quvvat-
lanishi	lozim.	Bolalarning	media	savodxonligini	oshirish,	sifatli	ta’limiy	kontent	yaratish	va	ota-onalar	nazorati	
orqali	televideniening	ijobiy	ta’sirini	kuchaytirish	mumkin.	Shu	sababli,	kelajakda	bolalar	uchun	maxsus	metodik	
materiallar	ishlab	chiqish	va	media	ta’lim	dasturlarini	takomillashtirish	tavsiya	etiladi.

Maktabgacha yoshdagi bolalarning nutq madaniyatini rivojlantirishda teleko‘rsatuvlarning o‘rni dolzarb 
masala bo‘lib, bu pedagogik jihatdan chuqur tadqiq etilishi lozim. Tadqiqotlar davomida turli nazariy va empirik 
metodlar asosida quyidagi asosiy natijalarga erishildi: teleko‘rsatuvlarning bolalar nutq madaniyatiga ijobiy 
ta’sirlari	aniqlandi.

Leksik	boylikni	oshiradi	–	o‘zbek	va	xorijiy	bolalar	uchun	mo‘ljallangan	ta’limiy	multfilmlar,	interaktiv	tele-
ko‘rsatuvlar	 bolalar	 so‘z	 boyligini	 oshirishda	muhim	 rol	 o‘ynaydi.	Masalan,	 “O‘rganamiz	 va	 o‘ynaymiz”	 kabi	
ta’limiy	dasturlar	yangi	so‘zlarni	yodda	saqlash	va	qo‘llashga	yordam	beradi.

Talaffuz	va	grammatikani	shakllantiradi	–	rasmiy	til	qoidalariga	mos	keladigan	ko‘rsatuvlar	orqali	bolalar	
grammatik jihatdan to‘g‘ri gapirishni o‘rganadilar.

Muloqot	 ko‘nikmalari	 rivojlanadi	 –	 interaktiv	 dasturlar	 orqali	 bolalar	 savol-javob	 shaklida	muloqot	 qilish	
ko‘nikmalarini o‘zlashtiradilar.

Vizual	va	audial	stimullar	kuchayadi	–	audiovizual	vositalar	orqali	bolalar	so‘zlarni	yaxshiroq	tushunish	va	
eslab	qolish	imkoniyatiga	ega	bo‘ladilar.	Teleko‘rsatuvlarning	salbiy	ta’sirlari	ham	yo‘q	emas,	albatta:	televizor	
qarshisida uzoq vaqt o‘tirish natijasida bolalarda jonli muloqotga bo‘lgan ehtiyoj kamayishi mumkin.

Taqlidchanlik	xususiyati	ortadi	–	ba’zi	teleko‘rsatuvlar	bolalarda	noto‘g‘ri	 talaffuz	yoki	noto‘g‘ri	nutq	tuzil-
malari shakllanishiga sabab bo‘lishi mumkin. Yoshga mos bo‘lmagan, grammatik yoki leksik xatolar bilan to‘ldi-
rilgan	teleko‘rsatuvlar	bolalarning	nutqiy	rivojlanishiga	salbiy	ta’sir	ko‘rsatadi.

Emotsional	 va	 axloqiy	 muammolar	 –	 aynan	 sifatsiz	 ko‘rsatuvlar	 orqali	 shakllanishi	 mumkin.	 [4:5]	 Ba’zi	
ko‘rsatuvlardagi salbiy personajlar yoki ortiqcha hissiyot yuklangan sahnalar bolalarning nutq madaniyatiga 
ta’sir	ko‘rsatishi	mumkin.

XULOSA VA TAKLIFLAR
Tadqiqot natijalari shuni ko‘rsatadiki, teleko‘rsatuvlar maktabgacha yoshdagi bolalarning nutq madaniyatini 

shakllantirishda	muhim	omillardan	biri	hisoblanadi,	biroq	bu	jarayon	pedagogik	metodlar	bilan	qo‘llab-quvvatla-
nishi	lozim.	Bolalar	televideniyesi	faqat	passiv	tomosha	qilish	vositasi	emas,	balki	to‘g‘ri	foydalanilganda	ta’limiy	
jarayonni	 boyituvchi	 kuchli	 pedagogik	 vosita	 bo‘lishi	mumkin.	Shuning	 uchun	 quyidagi	 strategiyalar	 tavsiya	
etiladi:
•	 Yoshga	mos,	sifatli	ta’limiy	teleko‘rsatuvlarni	tanlash	va	ulardan	pedagogik	jarayonda	foydalanish;
•	 Ota-onalar	va	pedagoglar	ishtirokida	media-ta’lim	dasturlarini	ishlab	chiqish	va	targ‘ib	qilish;
•	 Bolalar	bilan	faol	muloqot	qilish	orqali	ularning	ko‘rsatuvlardan	olgan	bilimlarini	mustahkamlash;
•	 Interaktiv	ta’lim	texnologiyalarini	rivojlantirish	va	bolalar	nutqiy	faolligini	oshiruvchi	dasturlar	yaratish.

Adabiyotlar tahlili shuni ko‘rsatadiki, teleko‘rsatuvlar bolalarning nutq madaniyatini rivojlantirishda muhim 
rol	o‘ynaydi,	biroq	bu	jarayon	pedagogik	va	psixologik	yondashuvlar	bilan	boyitilishi	lozim.	Shu	sababli	ushbu	
sohadagi	 tadqiqotlar	 yanada	 kengaytirilishi,	 innovatsion	metodlar	 qo‘llanilishi	 va	media-ta’lim	 texnologiyala-
ridan	foydalanish	samaradorligi	oshirilishi	zarur.

